REPUBLIKA E SHQIPERISE

KOMISIONI | PROKURIMIT PUBLIK

VENDIM
K.P.P. 133/2021

Komisioni i Prokurimit Publik, i pérbéré nga:

Jonaid Myzyri Kryetar
Vilma Zhupaj Anétar
Lindita Skeja Anétar
Merita Zeqaj Anétar

Né mbledhjen e datés 25.03.2021 shqyrtoi ankesén me:

Objekt: Shfugizim i vendimit té Komisionit té Vlerésimit té Ofertave né lidhje
me kualifikimin e ofertés té paragitur nga operatori ekonomik “Bi-
Servis” ShPK, né procedurén e prokurimit “Proceduré e hapur —
Marréveshje kuadér”’, me objekt “Asfalto beton”, me nr. REF-82490-
12-17-2020, me fond limit 39,733,600 leké (pa TVSh), zhvilluar né
datén 12.01.2021, nga autoriteti kontraktor Ndérmarrja e Shérbimeve
Publike, Bashkia Korcé.

Shfugizim i vendimit t& Komisionit té Vlerésimit té Ofertave né lidhje
me kualifikimin e ofertés té paraqgitur nga operatori ekonomik “Alb
Korga 2002” ShPK, né procedurén e prokurimit té sipércituar.

Ankimues: Operatori ekonomik “Biba-X" ShPK
Adresa: Lekaj, Harizaj, Kryeluzaj, pika inerte 50 m prané karburant
“Eurodrin”, Kavajeé.

Autoriteti kontraktor: Ndérmarrja e Shérbimeve Publike, Bashkia Korgé
Adresa: Lagjja.7, Rr. “28 Néntori”, Nr.1, Korce.

Baza Ligjore: Ligji Nr. 9643 daté 20.11.2006 “Pér Prokurimin Publik” neni 19/1 e
vijues, Vendimi i Késhillit té Ministrave nr. 914 daté 29.12.2014 “Pér
miratimin e rregullave té prokurimit publik”, i ndryshuar, Vendimi i
Komisionit té Prokurimit Publik N». 596/2018, daté 12.09.2018 “Pér
miratimin e rregullave “Pér Organizimin dhe Funksionimin e
Komisionit té Prokurimit Publik”, Neni 4, Vendim i Komisionit té
Prokurimit Publik nr. 500/2020 daté 5.11.2020 “Rregullore pér

Marrjen e Masave Organizative pér Ushtrimin e Veprimtarisé sé
Institucionit té Komisionit té Prokurimit Publik gjaté gjendjes sé
pandemisé sé shkaktuar nga COVID -19”.

Komisioni i Prokurimit Publik, pasi dégjoi relatorin e ¢éshtjes, shqyrtoi parashtrimet me shkrim té
ankimuesit, dokumentacionin e paraqitur nga autoriteti dhe pasi diskutoi ¢éshtjen né térési,

VEéren:

|
Vlerésimi paraprak

I.1. Pas shqyrtimit paraprak té ankesés té mbéshtetur né dokumentacionin e dérguar nga operatori
ekonomik ankimues, Komisioni i Prokurimit Publik konstatoi se ky i fundit ka prima facie interes né
kété proceduré prokurimi dhe pér kété arsye legjitimohet pér té paragitur ankesé né lidhje me té,
bazuar né pikén 1 té nenit 63 té ligjit nr. 9643, daté 20.11.2006 “Pér Prokurimin Publik”, i
ndryshuar;

I.2. Operatori ekonomik ka paraqitur fillimisht ankesé prané autoritetit kontraktor dhe mé pas ka
paragitur ankesé, prané Komisionit té Prokurimit Publik, si organi mé i larté né fushén e
prokurimeve, gé shqyrton ankesat pér procedurat e prokurimit, né pérputhje me kérkesat e
pércaktuara né ligjin nr. 9643, daté 20.11.2006 “Pér Prokurimin Publik”, i ndryshuar;

I.3. Ka respektuar afatet ligjore té paraqgitjes sé ankesés prané autoritetit kontraktor dhe Komisionit té
Prokurimit Publik;

Né kéto kushte Komisioni i Prokurimit Publik mori né shqyrtim né themel objektet e ankesés té
ankimuesit.

Rrethanat e ¢éshtjes

I1.1. Né datén 18.12.2020, éshté publikuar nga autoriteti kontraktor, né fagen e internetit té Agjencisé
sé Prokurimit Publik, procedura e prokurimit “Proceduré e hapur — Marréveshje kuadér”’, me objekt
“Asfalto beton”, me nr. REF-82490-12-17-2020, me fond limit 39,733,600 leké (pa TVSh), zhvilluar
né datén 12.01.2021, nga autoriteti kontraktor Ndérmarrja e Shérbimeve Publike, Bashkia Korgé.

I1.2. Referuar informacionit té autoritetit kontraktor té dorézuar prané Komisionit t& Prokurimit
Publik, si dhe nga verifikimet né sistemin e prokurimeve elektronike, autoriteti kontraktor né daté
08.02.2021, ka kryer vlerésimin e ofertave té operatoréve ekonomiké pjesémarrés né kété proceduré
prokurimi, té cilét kané paraqitur ofertat ekonomike (pa TVSh), pérkatésisht:

1. “Bi-Servis” ShPK 31,778,872 leké, Kualifikuar;



2. “Alb Korga 2002” ShPK 35,726,800 leké, Kualifikuar;
3. “Biba-X” ShPK 37,100,000 leké, Kualifikuar;
4. “Vashtemia” shpk & “Simaku” ShPK 39,336,880 leké, Kualifikuar;

[1.3. Né datén 15.02.2021, operatori ekonomik “Biba-X" ShPK, ka paragitur ankesé prané autoritetit
kontraktor duke kundérshtuar kualifikimin e ofertave té paragitura nga operatorét ekonomik “Bi-
Servis” ShPK dhe “Alb Korga 2002” ShPK, né procedurén e prokurimit objekt shqyrtimi, duke
argumentuar si mé poshté vijon:

“[...]Sé pari: Operatorit Ekonomik “BI-SERVIS” ShPK né datén 07.03.2017 i éshté vendosur
Bllokim Kuotash, pasqyruar kjo e fundit edhe né Ekstraktin Historik né té njéjtén daté me Nr.
Céshtjeje CN184533-03-17, Me arsye hapje c¢éshtjeje: Depozitimi i Urdhrit Nr. 164 Regj. Nr.82
Prot. Daté 02.03.2017 protokolluar nga QKB me Nr.3135 Prot, daté 02.03.2017 léshuar nga
pérmbarues gjygésor privat Jetlir Avdulaj, ku éshté urdhéruar: “Bllokimi i kuotave. Aktiveve té
regjistruara né emér té Arben Peto deri né njé urdhér té dyté né Shogériné “BI-SERVIS' ShPK, me
Nipt K41614010T".

Duke gené se akoma edhe sot nuk éshté paraqgitur asnjé vendim i dyté pér hegjen e bllokimit té
vendosur nga pérmbaruesi as edhe pezullim té veprimeve pérmbarimore kuotat apo aktivet
vazhdojné té jené té bllokuara dhe bazuar ligjit pér prokurimin publik ky operator ekonomik duhet té
skualifikohet.

Sé dyti: Njé piké tjetér e réndésishme éshté edhe fakti qé Shogéria “BI-SERVIS' ShPK nuk plotéson
furnizime té ngjashme sipas pikés 2.3 té Kapacitetit teknik né shtojcén 9 té DST. Sipas té dhénave té
deklaruara, ky operator ka kryer vetém 3 furnizime dhe asnjéra prej té cilave kané vetém njé zé té
pérbashkét nga 3 zéra né preventivin e pérshkruar né shtojcén 12 té DST. Konkretisht:

- Puna e Ngjashme 1 me Autoriteti Kontraktor - Bashkia Divjaké, me Objekt: Blerje Binderi pér
asfaltimin e rrugéve urbane, Bashkia Divjaké, me fond limit 8,333,280 leké pa TVSh, dhe vleré oferte
6,931,460 (Gjashté milion e néntéqind e e tridhjeté e njé mijé e katérqgind e gjashtédhjeté) Leké pa
TVSh. Kjo kontraté pérmban dy zéra né preventivin nga té cilét vetém njéri prej tyre pérbén furnizim
té ngjashém, pra vetém emulsioni i bitumit né sasiné 4560 kg.

- Puna e Ngjashme 2 me Autoriteti Kontraktor - Bashkia Divjaké, me Objekt: Blerje Binderi pér
asfaltimin e rrugéve urbane, Bashkia Divjaké, me fond limit 12,6687,146 leké pa TVSh, dhe vleré
oferte 10,200,850 (Dhjeté milion e dygind mijé e tetéqind e pesédhjeté) Leké pa TVSh. Kjo kontraté
pérmban dy zéra né preventiv nga té cilét vetém njéri prej tyre pérbén furnizim té ngjashém, pra
vetém emulsioni i bitumit né sasiné 7331 kg.

- Puna e Ngjashme 3 me Autoriteti Kontraktor - Bashkia Divjaké, me Objekt: Blerje Binderi pér
asfaltimin e rrugéve urbane, Bashkia Divjaké, me fond limit 10,582,000 leké pa TVSh, dhe vleré
oferte 8,626,750 (Dhjeté milion e dygind mijé e tetégind e pesédhjeté) Leké pa TVSh. Kjo kontraté
pérmban dy zéra né preventiv nga té cilét vetém njéri prej tyre pérbén furnizim té ngjashém, pra
vetém emulsioni i bitumit.

Pra nga té treja furnizimet e kryera, té shtjelluara mé lart, nga Operatori “BI-SERVIS” ShPK, nuk
plotéson asnjé nga kushtet e pércaktuara né Dokumentet Standarde té Tenderit, pasi né asnjérén nga
furnizimet e mésipérme nuk pérfshihen furnizimi me Asfalto-Beton (Furnizimet e kryera pérbéhen
nga Binder dhe Bitum). Theksojmé se po té llogarisim vlerén e pérgjithshme té bitumit tek furnizimet
e méparshme nuk e arrijné 40% té vlerés sé fondit limit.



Sé treti: Operatori Ekonomik “BI-SERVIS” ShPK nuk disponon Lejen Mjedisore I11.1.B léshuar nga
Qendra Kombétare e Licensimit, e cila kérkohet né pikén 2 paragrafi 3 i Kapacitetit teknik
Disponimi i mjeteve té méposhtme. Pra, Shogéria “BI-SERVIS” ShPK nuk disponon njé fabriké
asfalto-betoni té pajisur me leje mjedisore aktive. Ky éshté shkak pér skualifikimin e menjéhershém
té kétij operatori pasi nuk plotéson njé kriter gqé ju e keni vendosur! Pér sa i pérket largésisé sé
vendndodhjes sé fabrikés sé asfalto-betonit nga adresa e Autoritetit Kontraktor, kemi té béjmé me njé
distancé prej 184 km (3 oré e 4 min), duke marré si piké nisje Adresén e deklaruar té Shoqgérisé “BI-
SERVIS” ShPK nga Autoriteti Juaj Kontraktor, e konkretisht:

Pra si mé sipér, bazuar né VKM nr. 628 daté 15.07.2015 “pér miratimin e rregullave teknike té
projektimit dhe té ndértimit té rrugéve, midis té tjerash parashikohet se: “Pérzierja e prodhuar duhet
té transportohet menjéheré né kantierin e ndértimit. E gjithé procedura e prodhimit, transportit,
vendosjes dhe ngjeshjes sé pérzierjes nuk lejohet té jeté mé shumé se 2 oré (ne rastin konkret
vendosja dhe ngjeshja do té kryhet nga veté autoriteti kontraktor megjithaté nuk duhet té béhet mé
voné se koha e parashikuar né ligj). Kjo do té thoté se kjo distancé e tejkalon afatin prej dy orésh té
parashikuar né ligj. Por edhe nése do e llogarisim distancén nga adresa tjetér e deklaruar si
ekstraktit historik té késaj shoqérie, distanca del 162 km (2 oré e 43 min), gjithsesi jashté kritereve
teknike.

Sé katérti: Me ané té késaj shkrese kérkojmé nga ju Autoriteti Kontraktor Ndérmarrja e Shérbimeve
Publike Korcé, té na vini né dispozicion kontratén e furnizimit me asfalto-beton té kétij operatori
ekonomik, né qofté se ka paraqgitur njé té tillé bazuar né nenin 1, pika dh) e konkretisht: dh) té
sigurojé integritet, besim publik dhe transparencé né procedurat e prokurimit publik, si edhe neni 2
té Ligjit pér Prokurimin Publik: Parimet e pérzgjedhjes

Pérzgjedhja e fituesve té kontratave publike realizohet né pérputhje me kéto parime té pérgjithshme:
a) mosdiskriminim dhe trajtim i barabarté i ofertuesve ose kandidatéve,

b) transparencé né procedurat e prokurimit,

Kérkojmé vénien né dispozicion té kontratés sé furnizimit apo kontratés sé girasé té Fabrikés sé
Afalto-Betonit, si edhe dokumentit pérkatés, pasi bazuar parimit ligjor té transparencés kérkojmé té
dimé nése shoqgéria giradhénése i plotéson kushtet e vendosura né Shtojcén 9 té DST.

Pér sa mé sipér dalim né pérfundimin se Operatori Ekonomik 'BI-SERVIS” ShPK duhet té
skualifikohet pasi nuk plotéson kriteret teknike té vendosura nga Autoriteti Kontraktor Ndérmarrja e
Shérbimeve Publike Korcé pér shkak té bllokimit té kuotave té shoqérisé nga veprimet
pérmbarimore, mosplotésimin e furnizimit té ngjashém, mospajisjen me Lejen Mjedisore 111.1.B dhe
si pasojé pamundésiné e realizimit né ményré té suksesshme furnizimin me Asfalto-beton sipas
kritereve teknike, pasi mospajisja me asnjé leje mjedisore dhe asnjé licensé bie ndesh edhe me
parimet ligjore.

Operatori Ekonomik i kualifikuar, i renditur i dyti me oferté “ALB KORCA 2002 ShPK duhet té
skualifikohen pasi sipas informacioneve jo zyrtare, pavarésisht se éshté i pajisur me lejen Mjedisore
I11.1.B e kérkuar sipas DST, ky Operator Ekonomik disponon njé fabriké Asfalto-betoni por kjo
fabriké éshté jashté funksionit. Pra fabrika e késaj Shoqérie nuk plotéson kushtet teknike pér
prodhimin e z&rave té Tenderit dhe nuk mund té realizojé me sukses géllimin e e kontratés me objekt:
Asfalto-beton e bitum pér spérkatje. /...] ”



I1.4. Referuar dokumentacionit bashkélidhur ankesés sé operatorit ekonomik ankimues si dhe
informacionit dhe dokumentacionit té dorézuar nga autoriteti kontraktor, ky i fundit mé ané té
shkresés nr. 159/3 prot, daté 16.02.2021, i ka kthyer pérgjigje ankesés sé operatorit ekonomik “Biba-
X shpk duke e refuzuar até, me arsyetimin si mé poshté:

“[..1Sé pari: né lidhje me pretendimin se “Operatorit ekonomik né datén 07.03.2017 i éshté
vendosur bllokim kuotash, pasqyruar kjo e fundit edhe né ekstraktin historik né té njéjtén daté me nr.
Céshtjeje Cn-184533-03-17, me arsye hapje c¢éshtjeje : depozitim i urdhrit nr. 164 regj. Nr. 82 prot.
Daté 02.03.2017 protokolluar nga QKB me nr. 3135 prot, daté 02.03.2017 léshuar nga pérmbarues
gjygésor privat Jetlir Avdulaj ku éshté urdhéruar : “Bllokimi i kuotave | aktiveve té regjistruara né
emér té Arben Petto deri né njé urdhér té dyté né shoqériné “Bi Servis” ShPK me NIPT
K41614010T”, zyrtari pérgjegjés pér shqyrtimin e ankesés pasi verifikoi dokumentet e paraqitura
pér procedurén e prokurimit dhe deklarimet e operatorit ekonomik té renditur né vendin e paré
referon né ligjin nr. 9643 daté 20.11.2006 “Pér prokurimin publik” té ndryshuar neni 45/2 i tij ku
éshté parashikuar se: “ Cdo operator ekonomik skualifikohet nga njé proceduré né rastet kur: a) ka
falimentuar dhe kapitalet e tij jané né proces ekzekutimi nga pérmbaruesit”. Né interpretim té késaj
dispozite ligjore asnjé operatori ekonomik nuk i ndalohet té marré pjesé né procedurat e prokurimit
apo té hyjé né marrédhénie me persona té treté pér sa kohé ky operator nuk ka falimentuar dhe
kapitalet e tij jané né proces ekzekutimi nga pérmbaruesit. Sipas té dhénave té verifikuara nga
ekstrakti i1 regjistrit tregtar rezulton se operatori ekonomik ka status aktiv dhe plotéson té gjitha
kushtet ligjore pér té hyré né marrédhénie me persona té treté pavarésisht bllokimit té kuotave nga
pérmbaruesi. | vetmi rast né interpretim té nenit 45/2 ku operatori ekonomik nuk mund té
kualifikohet né procedurat e prokurimit éshté falimentimi dhe kur kapitalet jané né proces ekzekutimi
nga pérmbaruesit, pra ky rast i referohet paaftésisé paguese té operatorit ekonomik, fakt i cili
pasqyrohet edhe né ekstraktin e regjistrit tregtar. Po té pranonim arsyetimin qé operatori ekonomik i
cili ka detyrime ndaj personave té treté, nuk mund té merrte pjesé né procedurat e prokurimit, do té
cénonim géllimin e ligjit pér nxitjen e pjesémarrjes sé operatoréve ekonomiké né procedurat e
prokurimit publik dhe nxitjen e konkurrencés ndérmjet operatoréve ekonomike.

Pér sa mé sipér pretendimi i operatorit ekonomik ankimues nuk géndron.

Sé dyti: Né lidhje me pretendimin se shogéria Bi servis ShPK nuk plotéson furnizimet e ngjashme né
vlerén 40 % té fondit limit, zyrtari pérgjegjés pér shqyrtimin e ankesés pasi kreu verifikimet né
dokumentacionin e paragitur né SPE nga Shogéria Bi servis” ShPK pér plotésimin e kritereve té
kualifikimit té parashikuara nga autoriteti kontraktor arriti né konkluzionin se: Kjo shogéri ka
paragitur njé marréveshje nénkontraktimi me shogériné Alb Building ShPK, sipas sé cilés
nénkontraktori shogéria Bi Servis merr pérsipér furnizimin e prodhimit dhe furnizimit me asfalt pér
ByPassin FIER. Nga faturat dhe situacionet e, paragitura rezulton se shogéria té keté kryer
furnizime té ngjashme me vleré rreth 33,000,000 leké pa TVSh dhe pér kété arsye plotéson kérkesat e
AK pér realizimin e furnizimeve té ngjashme brenda tre viteve té fundit me vleré jo mé té vogeél se 40
% e fondit limit apo 15,893,440 leké pa TVSh.

Pér sa mé sipér pretendimi i operatorit ekonomik ankimues nuk géndron.

Sé treti: Né lidhje me pretendimin se kjo shogéri nuk disponon lejen mjedisore 111.1.b léshuar nga
Qendra Kombétare e Licensimit dhe pér rrjedhojé kjo shogéri nuk ka fabriké asfalti té pajisur me
leje mjedisi aktive si dhe pér sa i pérket largésisé duke gené se shogéria e ka pikén e prodhimit 162
km nga objekti dhe del jashté kritereve teknike, nga verifikimi i kryer nga zyrtari pérgjegjés pér

shqyrtimin e ankesés rezultoi se: Operatori ekonomik pér plotésimin e kritereve té vecanta té
kualifikimit, kapaciteti teknik ka paraqitur kontratén nr. 1979 rep. 885 kol. té datés 17.09.2020 té
lidhur prané noteres Mimoza Sadushaj pér marrjen me gira té pajisjes sé fabrikés sé asfalto-betonit
pér njé afat 1 vjecar me té drejté ripértéritje, fabriké né pronési té subjektit Bi Invenstment.
Bashkélidhur késaj kontrate éshté paraqitur edhe vértetimi hipotekor nga ZVRPP Lushnjé pér
pasuriné sé bashku me hartén treguese. Bashkélidhur jané paraqgitur edhe faturat e zhdoganimit si
dhe leja mjedisore nga Ministria e mjedisit dhe gendra kombétare e licensimit. Autoriteti kontraktor
né DST ka kérkuar:

Disponimi i mjeteve té méposhtme:

Lloji i Makinerive Sasia PRONESIA
Mjet Transporti , kamion copé 1 Né pronési ose me gira
Fabriké asfaltobetoni copé 1 Né pronési, me gira ose kontraté

furnizimi té nénshkruar para
noterit, pér furnizimin.

-Pér mjetin e transportit né rast se éshté né pronési duhet té paragitet: dokumenti gé vérteton
regjistrimin e mjetit (leja e garkullimit), certifikata e pronésisé, certifikata e kontrollit teknik dhe
siguracioni i mjetit. Kur mjeti éshté me gira duhet té paraqitet : kontrata e girasé e vlefshme pér té
gjithé periudhén e realizimit té kontratés objekt i kétij prokurimi, e shogéruar me lejen e garkullimit,
certifikatén e pronésisé, certifikatén e kontrollit teknik dhe siguracionin e mjetit. - Pér Fabrikén e
Asfalto-betonit, né rast se éshté né pronési duhet té paraqgiten: dokumente gé vértetojné pronésiné
(duhet té paragitet certifikaté pronésie, plan vendosje dhe/ose faturé tatimore dhe/ose faturé
zhdoganimi) dhe leja mjedisore (duhet té paragitet leja mjedisore Kodi I11.1B léshuar nga Qendra
Kombétare e Licensimit ose leja mjedisore té Iéshuar nga Ministria e Mjedisit.)

Kur Fabrika e Asfalto-betonit éshté me gira duhet té paragitet: Kontrata e girasé e vlefshme pér té
gjithé periudhén e realizimit té kontratés objekt i kétij prokurimi e shogéruar me dokumente qé
vértetojné pronésiné (duhet té paragitet certifikaté pronésie, plan vendosje dhe/ose faturé tatimore
dhe/ose fature zhdoganimi) dhe lejen mjedisore ( duhet té paragitet leja mjedisore Kodi I11.1B
léshuar nga Qendra Kombétare e Licensimit ose leja mjedisore té léshuara nga Ministria e
Mjedisit.)

Né rast se nuk éshté né pronési apo me gira: duhet té paragitet kontrata e furnizimit nénshkruar
para noterit me prodhuesin ku té jeté i pércaktuar:

a. Furnizimi i vazhdueshém dhe sipas kérkeseés;

b. Sasia dhe afati i pérfundimit té kontratés

Operatori ekonomik, Shogéria “BI SERVIS” ShPK ka paragitur dokumentacionin e kérkuar pér
disponimin e makinerive dhe fabrikés sé asfalto-betonit, kurse pér sa i pérket cilésisé sé asfaltit,
prodhimit té tij dhe furnizimit né kohé operatorét ekonomiké e plotéson pérmes shtojcés nr. 6 me
deklarimin pér pérmbushjen e specifikimeve teknike dhe realizimin e objektit sipas grafikut té
levrimit”. Cilésia e Asfaltit, rregullat e furnizimit dhe specifikimet jané pjesé pérbérése e kontratés
dhe nuk mund té jené arsye pér skualifikimin né kété fazé té procedurés. Autoriteti kontraktor i
udhéhequr nga parimi i barazisé dhe mosdiskriminimit nuk mund té paragjykojé operatorin
ekonomik né lidhje me mundésiné e zbatimit dhe realizimit té kontratés objekt i prokurimit. Pér kété
arsye referuar parashikimeve té legjislacionit pér prokurimet né nenin 46, pika 1, gérma “b” té ligjit

nr. 9643, daté 20.11.2006 “Pér prokurimin publik”, 1 ndryshuar, ku éshté parashikuar se:
“Operatorét ekonomike, pér té marré pjesé né procedurat e prokurimit, duhet té kualifikohen, pasi té
kené pérmbushur té gjitha kriteret gé autoriteti kontraktor i vleréson té nevojshme, pér sa kohé gé
ato jané né pérpjesétim me natyrén dhe pérmasat e kontratés qé do té prokurohen dhe
jodiskriminuese” Si dhe né nenin 33, pika 3 té ligjit nr. 9643, daté 20.11.2006 “Pér prokurimin
publik”, i ndryshuar, ku parashikohet se: “Autoriteti kontraktor, né zbatim té pikés 4 té kétij neni,
vleréson njé oferté té vlefshme, vetém nése ajo éshté né pérputhje me té gjitha kérkesat dhe
specifikimet e pércaktuara né njoftimin e kontratés dhe né dokumentet e tenderit...”, pér sa kohé
operatori ekonomik ka plotésuar té gjitha kérkesat e AK, oferta e tij éshté e kualifikueshme sipas té
gjitha kritereve ligjore.

Pér sa mé sipér pretendimi i operatorit ekonomik ankimues nuk géndron.

Né lidhje me pretendimin se operatori ekonomik “Alb Kor¢a 2002 ShPK duhet té skualifikohet pasi
sipas informacioneve jozyrtare, pavarésisht se éshté i pajisur me lejen mjedisore 111.1.b e kérkuar né
DST, ky operator ekonomik disponon njé fabriké asfalto-betoni por kjo fabriké éshté jashté funksionit
dhe shogéria e ka té pamundur té realizojé objektin e prokurimit zyrtari pérgjegjés pér shgyrtimin e
ankesés vendosi té mos shqyrtojé pretendimet e shogérisé ankimuese pér arsye se:

1. Nuk jané té mbéshtetura né prova shkresore.

2. Pozita juridike e operatorit ekonomik né kété proceduré nuk do té ndryshonte edhe sikur zyrtari
pérgjegjés té pranonte ankesén né lidhje me pretendimet e ngritura pér shogériné Alb Korca 2002
ShPK

Pérfundimisht, zyrtari pérgjegjés pér shqyrtimin e ankesés vendosi té mos pranojé ankesén e
shoqérisé BIBA X ShPK pér procedurén e prokurimit me objekt: “Asfalto-beton”. /...]”

I1.5. Né datén 26.02.2021, operatori ekonomik ankimues “Biba-X” ShPK ka paragitur ankesé né
Komisionin e Prokurimit Publik, me té njéjtin objekt me ankesén e paraqgitur prané autoritetit
kontraktor, si dhe duke shtuar pretendimin si mé poshté vijon:

“[...]JKontrata e girasé e véné né dispozicion nga AK me nr. repertori 1979 nr. koleksioni 885 nga
shogéria Bl Servis & Bl INVESTMENTS daté 17.09.2020 Neni 2 (AFATI | KONTRATES ) thuhet se:
“Palét bien dakord qé kjo kontraté té lidhet pér njé afat 1 (njé vjecar ) afat i cili fillon mé daté
16.09.2020 deri mé 16.09.2021, me té drejté ripértérite .

Né DST fq 10 pika 6. Kohézgjatja e kontratés ose afati kohor pér ekzekutimin éshté 12 muaj duke
filluar nga data e lidhjes sé saj. Pra shogéria “BIl-Servis” nuk plotéson kriterin mbi
disponueshmériné e mjeteve dhe pajisjeve pér realizimin e késaj kontrate pasi kontrata e girasé
mbaron 6 muaj pérpara pérfundimit té realizimit té kontratés./...] ”

[1.6. Népérmjet shkresés nr. 242/2 prot.,, daté 10.03.2021, protokolluar me tonén né datén
11.03.2021, éshté depozituar né Komisionin e Prokurimit Publik informacioni i autoritetit kontraktor
lidhur me procedurén e mésipérme té prokurimit dhe trajtimin e ankesés sé operatorit ekonomik
ankimues.



i
Komisioni i Prokurimit Publik

pas shqyrtimit té ankesés, dokumentacionit bashkéngjitur, si edhe informacionit dhe dokumentacionit
té autoritetit kontraktor,

Arsyeton

[11.1. Lidhur me pretendimin e operatorit ekonomik ankimues “Biba-X" ShPK pér skualifikimin e
ofertés té paraqitur nga operatori ekonomik “Alb Korg¢a 2002” ShPK me argumentin: “Operatori
Ekonomik i kualifikuar, i renditur i dyti me oferté “ALB KORCA 2002 ShPK duhet té skualifikohen
pasi sipas informacioneve jozyrtare, pavarésisht se éshté i pajisur me lejen Mjedisore Il11.1.B e
kérkuar sipas DST, ky Operator Ekonomik disponon njé fabriké Asfalto-betoni por kjo fabriké éshté
jashté funksionit. Pra fabrika e késaj Shogérie nuk plotéson kushtet teknike pér prodhimin e zérave té
Tenderit dhe nuk mund té realizojé me sukses géllimin e kontratés me objekt: Asfalto-beton e bitum
pér spérkatje. ”, Komisioni i Prokurimit Publik véren se:

[11.1.1. Né shtojcén nr.9, pika 2.3.2 “Pér kapacitetin teknik”, t& dokumenteve té tenderit té
procedurés sé prokurimit objekt ankimi, nga ana e autoritetit kontraktor éshté kérkuar si mé poshté
vijon:

“Disponimi i mjeteve t& méposhtme:

Lloji i Makinerive Sasia PRONESIA
Mjet Transporti , kamion copé 1 Né pronési ose me gira
Fabrike asfalto-betoni copé 1 Né pronési, me gira ose kontraté

furnizimi  té nénshkruar para
noterit, pér furnizimin.

-Pér mjetin e transportit né rast se éshté né pronési duhet té paragitet: dokumenti qé vérteton
regjistrimin e mjetit ( leja e garkullimit), certifikata e pronésiseé, certifikata e kontrollit teknik dhe
siguracioni i mjetit.

Kur mjeti éshté me gira duhet té paragitet : kontrata e girasé e vlefshme pér té gjithé periudhén e
realizimit t€ kontratés objekt i kétij prokurimi, e shogéruar me lejen e garkullimit, certifikatén e
pronésise, certifikatén e kontrollit teknik dhe siguracionin e mjetit.

- Pér Fabrikén e Asfaltobetonit, né rast se éshté né pronési duhet té paragiten: dokumente gé
vértetojné pronésiné (duhet té paragqitet certifikaté pronésie, planvendosje dhe/ose faturé tatimore
dhe/ose faturé zhdoganimi) dhe leja mjedisore ( duhet té paragitet leja mjedisore Kodi 111.1B Iéshuar
nga Qendra Kombétare e Licencimit ose leja mjedisore e léshuar nga Ministria e Mjedisit.)

Kur Fabrika e Asfaltobetonit éshté me gira duhet té paragitet : Kontrata e girase e vlefshme pér té
gjithé periudhén e realizimit té kontratés objekt i kétij prokurimi e shogéruar me dokumente qé
vértetojné pronésiné (duhet té paraqitet certifikaté pronésie, planvendosje dhe/ose faturé tatimore
dhe/ose faturé zhdoganimi) dhe lejen mjedisore ( duhet té paragitet leja mjedisore Kodi I11.1B
I&shuar nga Qendra Kombétare e Licencimit ose leja mjedisore e léshuar nga Ministria e Mjedisit.)
Né rast se nuk éshté né pronési apo me gira: duhet té paragitet kontrata e furnizimit nénshkruar
para noterit me prodhuesin ku té jeté i pércaktuar :




furnizimi i vazhdueshém dhe sipas kérkesés ,
a.sasia dhe afati i pérfundimit té kontratés. ”

[11.1.2. Nga verifikimet e kryera né Sistemin Elektronik té Prokurimeve, rezulton se operatori
ckonomik “Alb Korca 2002” ShPK, né pérmbushje té Kkriterit t€ mésipérm, ka paragitur
dokumentacionin si mé poshté vijon:

- Kontraté shit-blerjeje nr.3762rep, nr.1235kol., daté 03.07.2017, me shités shogéria “Al-Road” ShA
dhe blerés shogéria “Alb Korga 2002” ShPK, me objekt shit-blerja e pajisjeve dhe makinerive pér
pérgatitien dhe prodhimin e asfalto-betonit, shogéruar me fatura tatimore shitjeje, deklarata
doganore, certifikaté pronésie, planvendosje e strukturés miratuar nga Bashkia Maliq dhe fotografi;

- Leje mjedisore 111.1.B, shogéruar me akt-miratimin nr.4700prot., daté 01.07.2020 té miratuar
Ministria e Turizmit dhe Mjedisit;

[11.1.3. N& nenin 46, pika 1, té ligjit nr.9643, daté 20.11.2006 “Pé&r Prokurimin Publik”, t&€ ndryshuar,
parashikohet shprehimisht se: “Operatorét ekonomiké, pér té marré pjesé né procedurat e
prokurimit, duhet té kualifikohen, pasi té kené pérmbushur té gjitha kriteret gé autoriteti kontraktor i
vleréson té nevojshme, pér sa kohé gé ato jané né pérpjesétim me natyrén dhe pérmasat e kontratés
qé do té prokurohen dhe jodiskriminuese.”

Ndérsa né nenin 53/3 té LPP-sé pércaktohet se: “Autoriteti kontraktor, né zbatim té pikés 4 té kétij
neni, vleréson njé oferte té vlefshme, vetém nése ajo éshté né pérputhje me té gjitha kérkesat dhe
specifikimet e pércaktuara né njoftimin e kontratés dhe né dokumentet e renderit.

I11.1.4. Referuar frymés sé legjislacionit pér prokurimin publik, gjykojmé se, vendosja e kritereve té
vecanta pér kualifikim ka si synim kryesor qé t’i shérbejé autoritetit kontraktor pér njohjen e gjendjes
dhe kapaciteteve té operatoréve ekonomiké, té cilét, népérmjet dokumentacionit té paraqitur duhet té
vértetojné se zotérojné kualifikimet e nevojshme teknike, profesionale, kapacitetet ekonomike,
financiare dhe organizative, makinerité, pajisjet e asete té tjera fizike, reputacionin dhe
besueshmériné, pérvojén e duhur, si dhe personelin e nevojshém, gjithcka né funksion té realizimit
me sukses té kontratés. Komisioni i Prokurimit Publik gjykon se autoriteti kontraktor, duke gené se
éshté pérfituesi direkt i kontratés objekt prokurimi, éshté né té drejtén e tij té garantojé se operatorét
ekonomiké pjesémarrés déshmojné se zotérojné makinerité dhe pajisjet e duhura pér zbatimin me
sukses té kontratés. Nga shqyrtimi i dokumentacionit té paragitur nga operatori ekonomik “Alb
Korga 2002” ShPK, né pérmbushje té kriterit té vecanté té kualifikimit, Komisioni véren se Ky i
fundit ka paraqgitur kontraté shit-blerjeje nr.3762rep, nr.1235kol., daté 03.07.2017, me shités shogéria
“Al-Road” ShA dhe blerés shogéria “Alb Korga 2002” ShPK, me objekt shit-blerja e pajisjeve dhe
makinerive pér pérgatitjen dhe prodhimin e asfalto-betonit, shogéruar me fatura tatimore shitjeje,
deklarata doganore, certifikaté pronésie, planvendosje e strukturés miratuar nga Bashkia Maliq dhe
fotografi si dhe Leje mjedisore 111.1.B, shogéruar me akt-miratimin nr.4700 prot., daté 01.07.2020 té
miratuar Ministria e Turizmit dhe Mjedisit. Komisioni gjykon se me ané té kétij dokumentacioni,
operatori ekonomik “Alb Korgca 2002 ShPK, arrin té provojé se disponon fabrikén e asfalto-betonit
té kérkuar nga autoriteti kontraktor né dokumentet e tenderit. Né varési té kontratés dhe volumit té
saj autoriteti kontraktor pércakton kérkesat e veganta pér kualifikim, té cilat jané té detyrueshme pér
t’u pérmbushur nga operatorét ekonomiké pjes€marrés né procedurat e prokurimit. Operatorét
ekonomiké jané té detyruar té pérgatisin ofertat, né pérputhje me kérkesat e pércaktuara né

dokumentet e tenderit dhe ofertat gé nuk pérgatiten né pérputhje me kéto dokumente, duhet té
refuzohen si té papranueshme. Lidhur me pretendimin e operatorit ekonomik ankimues se fabrika e
asfalto-betonit nuk éshté funksionale, Komisioni gjykon se ankimuesi nuk ka paraqgitur asnjé
argument se nga se vjen mosfunksionaliteti i fabrikés apo prové konkrete pér té mbéshtetur
pretendimet e tij. Gjithashtu, Komisioni i Prokurimit Publik, sqaron se, pérfituesi i drejtpérdrejte i
furnizimit té kérkuar, éshté veté autoriteti kontraktor dhe si i tillé ai ka njé pozité té vecanté dhe éshté
pérgjegjés pér ndjekjen dhe monitorimin e zbatimit t€ kontratés sipas legjislacionit né fuqi, kjo
bazuar né nenin 62 t€ LPP “Detyrimet gjaté zbatimit t&€ kontratés”, ku pércaktohet se: “1. Autoriteti
kontraktor pércakton né dokumentet e tenderit organin ose organet, nga té cilét kandidati ose
ofertuesi mund té marré informacionin e duhur pér detyrimet fiskale, pér mbrojtjen e mjedisit, pér
mbrojtjen e punonjésve dhe kushtet e punés, gé jané né fugi né Shqipéri ose né rajonin apo njésiné
vendore ku do té zbatohet kontrata. 2. Ofertuesit ose kandidatit mund t’i kérkohet té déshmojé se
gjaté hartimit té ofertés i ka marré parasysh detyrimet, gé shogérojné zbatimin e kontratés, si¢ éshté
vendosur nga organet kompetente, né pérputhje me pikén 1 té kétij neni. 3. Detyrimet e pérmendura
né pikén 1 té kétij neni, si dhe kushtet e parashikuara né nenin 46 té kétij ligji jané té vlefshme gjaté
té gjithé periudhés sé zbatimit té& kontratés. Cdo shmangie nga kéto kushte apo detyrime ¢on né
prishjen e kontratés”. Pra autoriteti kontraktor, si organi me interes dhe pérgjegjési pér realizimin me
sukses té kontratés, éshté pikérisht ai qé duhet t& monitorojé zbatimin e kontratés pér t’u siguruar
nése cilésia e furnizimit éshté e njéjté me cilésiné e premtuar né oferté dhe té pércaktuar né kontraté.

Sa mé sipér, pretendimi i operatorit ekonomik ankimues “Biba-X” ShPK nuk géndron.

[11.2. Lidhur me pretendimet e operatorit ekonomik ankimues “Biba-X” ShPK ndaj vendimit té
KVO-sé pér kualifikimin e oferté€s té paraqitur nga operatori ekonomik “Bi-Servis” ShPK, né
procedurén e prokurimit objekt shgyrtimi, Komisioni i Prokurimit Publik gjykon se pér sa kohé gé
pretendimi i mésipérm nuk géndron, pasi operatori ekonomik “Alb Korga 2002” ShPK pérmbush
kriterin e kualifikimit dhe gjendja e tij faktike juridike pas arsyetimit t¢ K.P.P. do té mbetet e
kualifikuar, trajtimi i pretendimeve té ankimuesit né lidhje me kualifikimin e operatorit ekonomik
“Bi-Servis” ShPK, nuk ka ndikim mbi fatin e céshtjes, pasi bazuar né legjislacionin né fuqi pér
prokurimin publik, interesi i ligjshém i drejtpérdrejté i ankimuesit, nuk ka sesi té démtohet nga
suksesi apo déshtimi i operatoréve té tjeré né kété proceduré prokurimi, pasi edhe né hipotezén qé
kéto pretendime do té pranoheshin, ai sérish nuk do té mund té shpallej fitues i kontratés objekt
prokurimi, duke gené se né renditjen pérfundimtare, para tij géndron njé tjetér operator ekonomik i
kualifikuar.

Né kéto kushte, KPP gjykon gé pretendimet e ankimuesit nuk do té€ merren né shqyrtim.

Pér sa mé sipér, né mbéshtetje t& nenit 19/1 dhe vijues, té ligjit nr. 9643, daté 20.11.2006 “Pér
Prokurimin Publik”, i ndryshuar, nenit 31 té Vendimit t¢ Komisionit té Prokurimit Publik Nr.
596/2018, daté 12.09.2018 “Pér miratimin e rregullave “Pé&r organizimin dhe funksionimin e
Komisionit té Prokurimit Publik”, Neni 4, Vendim i Komisionit t€ Prokurimit Publik nr. 500/2020
dat€ 5.11.2020 “Rregullore pér Marrjen e Masave Organizative pér Ushtrimin e Veprimtarisé sé
Institucionit té Komisionit t¢ Prokurimit Publik gjaté gjendjes sé pandemisé sé shkaktuar nga

COVID -79”Komisioni i Prokurimit Publik, njézéri,

Vendos

1. Té mos pranojé ankesén e operatorit ekonomik “Biba-X" ShPK pér procedurén e prokurimit
“Proceduré e hapur — Marréveshje kuadér”, me objekt “Asfalto beton”, me nr. REF-82490-
12-17-2020, me fond limit 39,733,600 leké (pa TVSh), zhvilluar né datén 12.01.2021, nga
autoriteti kontraktor Ndérmarrja e Shérbimeve Publike, Bashkia Korcé.

2. Autoriteti kontraktor lejohet té vijojé me hapat e métejshém té procedurés sé prokurimit té
sipércituar.

3. Kundér kétij vendimi, mund té béhet ankim né Gjykatén Administrative té Shkallés sé Paré,
Tirané.

4. Kopje e kétij vendimi i dérgohet pér njoftim Agjencisé sé Prokurimit Publik.

Ky vendim hyn né fugi menjéheré

Nr. 355 Protokolli Daté 26.02.2021

KOMISIONI | PROKURIMIT PUBLIK

Anétar Anétar Anétar
Vilma Zhupaj Lindita Skeja Merita Zeqaj
Kryetar

